
স্তম্ভিত আজি দেখি নাৰী বিপ্লৱ

খৰ্গহস্ত প্ৰতিক্ষণ, কুটিল চিন্তা

মনত, অৱৰুদ্ধ সদা গৃহযুদ্ধত

ভীত, ত্ৰস্ত, সন্ত্ৰাসিত প্ৰতিটো পলত

শাস্তিও লুপ্ত মনৰ গহন বনত।

এয়াই চৰিত্ৰ নেকি নাৰী বিপ্লৱৰ

ক’তেনো লুকাল সেই লয়লাস ভঙ্গী

মিঠাকৈ মৌমাত, ওঁঠত হাঁহি, লাজুক

লাজুক দৃষ্টি, আহে ঘৰখন এৰি থৈ

নতুন ঘৰত হয় জীৱনৰ সঙ্গী।

বিপ্লৱ মানে বুজো বৌদ্ধিক প্ৰগতি

উচিত বিচাৰ, সঠিক দিশত গতি

চুলি চুটি কৰি অপ্ৰশস্ত পিন্ধি যদি

যাব পাৰে কেৱে সমানে খোজত মিলি

নল’বা ধৰি বিপ্লৱী, বীৰঙ্গনা তুমি

পাৰা যদি মুক্ত হোৱা নকৰি পলম

খুলি মেৰপেছ পুৰাতন শিকলিৰ।

সৰলতা, সহিষ্ণুতা, শালীনতা বোধ

নহয়টো পৰিপন্থী বিপ্লৱ নামৰ

মনৰ দুৱাৰ খুলি মাৰ বান্ধি ল’লে

অনায়াসে পাবা সুজলা সুফলা ধৰা

বিপ্লৱে দেখুৱাব বাট হৈ ভোটা তৰা। ❖

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

